
As-Salamu Alaykum wa Rahmatul lahi wa Barakatub.

A‘ndhu Bil lahi Minash-shaytani r-rajim. Bismil lahi r-Rahmani r-Rahim.

Wa s-Salatu wa s-Salamn ‘ald Rasnlina Mulammadin Sayyidi I-Awwalina wa -Akbirin.
Madad ya RasulAllah, Madad ya Sadati Ashabi Rasilil lah, Madad ya Mashayikhina,
Dastir Mawlana Sheikh Abdullah al-Fa'iz ad-Daghistani, Sheikh Muhammad Nazim
al-Hagqani. Madad. Tarigatuna as-Sultbah wa I-Khayru fi I-Jam ‘iyyah.

Bismi Llahi r-Rahmani r-Rahim:
U\}‘A"'“)(”Y‘le‘:‘)'\wyj 333.“)‘)45\‘5&5\}.! ’W
‘Wa ta‘awanu ‘ala l-birri wa t-taqwa wa la ta®awana ‘ala 1-lithmi wa l-‘udwan’, ‘Aur

neki aur tagwaa (ke kaamon) mein ek-dusre ki madad karo, aur gunaah aur nafarmaani
mein ek-dusre ka saath naa do’ (Qur’an 05:02). Sadaqa Llahu I-‘Azim.

Allah ‘Azza wa-Jalla farmata hain, “Neki karne mein madad karo. Buraai karne
mein saath mat do.” Kabhi bhi buraai mein madad mat karo!, Allah#. farmata hain.
Iska matlab kya hai? Kuch log aate hain aur kehte hain, “Barae-meherbaani duaa
karein. Hamara bhai, beta, shauhar, wagaira, juaa khelta hain.” Juvey ka ilaaj kya hai?
Bad-qismati se juvey ka koi ilaaj nahin. Allah % har ek ko isse mahfooz farmayein. Jab
yeh andar tak asar kar deta hain, phir isse bachna namumkin hai. Lekin iska ilaaj
unhein paise dena nahi hain. Woh kehte hain, “Woh rote hain, gid-gidaate hain, bheek
maangte hain.”” Tum unhein paise mat do. Chaahe woh kuch bhi karein, tumhein
unhein paise bilkul bhi nahi dene hain. Kyunki tum unhein gunaah karne mein madad
kar rahe ho, tum apna paisa khud barbaad kar rahe ho, aur tum unhein gunaah ki taraf
bhej rahe ho. Yeh bahot azeem buraai hai. Unhone Islaami duniya ko juvey se barbaad
kar diya hai. Yeh har jagaah phaila hua hai. Ghar ke andar, ghar ke bahar. Iss aakhir
zamaane mein Shaytaan ne ajeeb-ajeeb khel shuru kar diye hain.

Isiliye, jaisa ke hum ne kaha, un logo ka ilaaj unhein paise dena nahi hain, kyunki
jab tum unhein paise dete ho phir tum uss gunaah mein shaamil hojate ho, shareek

saaf paisa kharaab (haraam) ho jata hai. Kharaab paisa idhar-udhar phail jata hai. Ek
insaan se doosre insaan tak, har taraf sirf haraam aur buraai hoti hai. Yeh bahot eham
masla hai. “Kabhi-kabhi takleef mehsus hoti hai.” Takleef mehsus mat karo. Tumhein
un logo par taras khana chahiye jo yeh gunaah kar rahe hain. Unhein mazeed gunaah
karne ka mauka mat do. Taras khaa-kar unhein zyaada gunaah ki taraf mat jaane do. Iss
maamle mein tumhein bahot ehtiyaat karna chahiye. Sirf duaa ya isse kaam nahi
chalega. Yeh bahot hi badi aafat hai - Allah $ ham sabko isse mahfooz farmayein.
Yeh har cheez se badtar hai. Log har gunaah se tawba kar lete hain, lekin jab juaa
khelne ki aadat lag jaye phir kuch nahi bachta — naa daulat, naa jaidaad, naa ghar; kuch
bhi baqi nahi rehta.

Lehaza, ehtiyaat karo. Jaisa ke hum ne kaha, yeh har cheez se zyada khatarnaak hai.
Isiliye dhyan rakho. In logon ki madad na karo jo aisa kaam kar rahe hain. Jaisa ke hum
ne kaha, duaa se shaayad ek arab mein se ek hi insaan bach sakein, lekin aam-taur pat,
juvey ka koi ilaaj nahi hain. Yehi ek ilaaj hai: «alligal plgdid) 185 Y32 “Wa 1a wluta
s-Sufaha’a ‘amwalakum”, “Aur bewakoof ko apna maal naa do”, (Qur’an 04:05). Allah
‘Azza wa-Jalla farmata hain. Sadaqa Llahu 1-‘Azim. Bewakoof (safth/sufaha) insaan ko
apna maal naa do. Woh Safth hain. Safth ka matlab hai woh bharose ke qaabil nahin;
unke kisi bhi amal ki koi zimmedari nahi li ja sakti! Isiliye Allah & ke hukm ki
naafarmani mat karo! Allah . ke hukm ki itaat karo. Unhein gunaah se door rakhne
mein madad karo, InShaAllah. Allah & unhein bachaayein. Allah % hamein iss afaat
mein padne se bachayein.

Wa min Allahi t-Tawfiq. Al-Fatiha.

Mawlana Sheikh Muhammad Adil ar-Rabbani

11 February 2026/ 23 Sha’ban 1447
Fajr Namaaz— Akbaba Dergah, Istanbul

www.mawlanasultan.org

